
Numri i lëndës: 2022:045647 

Datë: 22.02.2024 

Numri i dokumentit:     05358032 

NË  EMËR TË POPULLIT 
 

GJYKATA THEMELORE  NË GJAKOVË, Departamenti për Krime të Rënda, gjyqtari 
Sulltan Dobraj – si kryetar i trupit gjykues, gjyqtarët Ilir Rashkaj dhe Samedin Cena, si 
anëtarë të trupit gjykues, me bashkëpunëtorin profesional Zef Qupi, në çështjen penale 
kundër të pandehurit M.L., nga Gjakova, rruga ”...”, nr.36, për shkak të veprës penale 
“Keqpërdorim i pozitës apo autoritetit zyrtar”, nga neni 422 par.1 lidhur par.2 pika 2.1 të 
KPRK-ës, duke vendosur lidhur me aktakuzën e Prokurorisë Themelore në Gjakovë - 
Departamenti për Krime të Rënda PP/I.nr.62/22 të dt.23.06.2022, pas mbajtjes së 
shqyrtimeve gjyqësore me datë 10.08.2023, 06.10.2023, 25.01.2024, në prezencën e 
prokurores së shtetit Dëshire Jusaj, të pandehurit M.L.,, dhe mbrojtësit të tij av. Besnik 
Haxhijanuzi, me datë 29.01.2024 mori dhe publikisht shpalli, ndërsa me datë 
22.02.2024 përpiloi këtë: 

 
A K T G J Y K I M 

I pandehuri 
 
M.L.,, nga i ati ...dhe e ëma ..., e gjinisë H., e lindur me dt.... në fsh. ... Komuna e 
Gjakovës, me banim në rrugën “..” nr.. ., me numër personal .., i martuar, ka të kryer 
fakultetin juridik, zyrtar i gjendjes civile në fsh. ... Komuna e Gjakovës, i gjendje së 
mesme ekonomike, shqiptar, shtetas i Republikës së Kosovës. 
 

Në bazë të nenit 363 paragrafi 1 nën paragrafi 1.3 të KPP-së: 
  

LIROHET NGA AKUZA 
 
Për shkak se: 

 
Me datë 12.10.2018, në cilësinë e  zyrtarit  administrativ të Zyrës për Gjendje Civile  në 
fsh. ... K. Gjakovë, duke shfrytëzuar detyrën apo autoritetin zyrtar nuk i ka përmbushur 
dhe i ka tejkaluar kompetencat e tij të parapara me ligj, ashtu që me qellim që vetës apo 
tjetrit ti sjellë përfitim të kundërligjshëm, duke vepruar në kundërshtim me Ligjin nr.04/L-
215, neni 29 dhe Udhëzimit Administrativ nr.05/2017, ka fut në sistem personin S.T.,, 
nga fsh. ..., K. Gjakovë, ku ka bërë gjenerimin  e numrit personal, me çka i ka mundësuar 
në këtë mënyrë  pajisjen  me dokumente nga zyra e  gjendjes civile, ku pas kërkesës 
se Ambasadës Britanike  në Tiranë, drejtuar ZGJ Civile në Gjakovë për verifikimin e te 
dhënave për S.t.,, ka rezultuar se personi i tillë  
nuk është banor, konkretisht nuk është shtetas i Republikës së Kosovës, e  as  prindërit  
e tij ... dhe N..P., nuk kanë qenë të regjistruar.   

- Me çka kishte për të kryer veprën penale Keqpërdorim i pozitës apo 
autoritetit  zyrtarë nga neni 422 prg.1 lidhur me par.2. pika 2.1 të KPRK-së. 

 
- Nuk është provuar se i pandehuri ka kryer veprën penale për të cilën akuzohet. 

 
- Shpenzimet procedurale penale bien në barrë të mjeteve buxhetore të kësaj 

gjykate.  
 
 

A r s y e t i m 
 
 

Prokuroria Themelore në Gjakovë - Departamenti për Krime të Rënda 
PP/I.nr.62/22 të dt.23.06.2022, ka akuzuar të pandehurin M.L., nga Gjakova, për shkak 
të veprës penale “Keqpërdorim i pozitës apo autoritetit zyrtar” nga neni 422 par.1 lidhur 
par.2 pika 2.1 të KPRK-ës, duke propozuar që të mbahet seanca e shqyrtimit gjyqësor 
ndaj të pandehurit të lartëcekur, të administrohen të gjitha provat dhe në fund të shpallet 
fajtor, të dënohet sipas ligjit, si dhe të detyrohet në pagesën e shpenzimeve 
procedurale. 

 
Gjykata me aktgjykimin PKR.nr.91/22 të datës 23.03.2023, të akuzuarin M.L. ,e 

ka dënuar, për veprën penale Keqpërdorimi pozitës apo autoritetit zyrtar nga neni 422 
par.1, lidhur me par.2 nën par.2.1 të KPRK-së, dhe të njëjtin e ka gjykuar me dënim me 
burgim në kohëzgjatje prej gjashtë (6) muajsh, i cili dënim me pëlqimin e mbrojtësit të 
akuzuarit është zëvendësuar në dënim me gjobë në shumën prej dymijë e gjashtëqind 
(2600) euro si dhe ndaj të njëjtit ka shqiptuar dënimin plotësues: ndalim i ushtrimit të 
profesionit në administratën publike ose në shërbimin publik në kohëzgjatje prej 2 (dy) 
viteve.  

  
Gjykata e Apelit të Kosovës, me aktvendimin PAKR.nr.267/2023, të datës 

19.06.2023, e ka anuluar aktgjykimin e Gjykatës Themelore në Gjakovë, 
PKR.nr.91/2022 të datës 23.03.2023 dhe çështjen penale ndaj të akuzuarit ia ka kthyer 
të njëjtës gjykatë në rigjykim, duke rekomanduar qe te vërtetohet dashja e kryesit te 
kësaj vepre. 
 

Gjykata Themelore në Gjakovë duke vepruar sipas vërejtjeve të dhëna në 
aktvendimin e Gjykatës së Apelit e ka caktuar dhe ka mbajtur shqyrtimin gjyqësor me 
datë 10.08.2023, 06.10.2023, 25.01.2024, ku i pandehuri nuk e ka pranuar fajësinë.  

 
Meqenëse i pandehuri nuk e ka pranuar fajësinë gjykata gjatë shqyrtimit 

gjyqësorë ka proceduar dëshmitarët F.Z., dhe T.V., si dhe ka administruar provat 
materiale si Raporti i Hetuesit SH.M., , i dt.24.02.2022; Lista e distribuimit me 
nr.ref.ARC/INS/06/2022, dt.29.04.2022; Historiati i shërbimeve te ofruara për S.T., 
Certifikata nga libri amze i te lindurve, me nr.28/29, faqe 093, 05.04.1981; Ekspertiza 
grafologjike e datës 07.12.2023 nga Agjencia e Kosovës për Forenzikë. 

 
 
 

 
Dëshmitë e dëshmitarëve 

Dëshmia e dëshmitarit F.Z., 

 
Dëshmitari F.Z.,, gjatë shqyrtimit gjyqësor të mbajtur me datë 10.08.2023 ka deklaruar 
se, “punoj si inspektor i ARC qe 5 vite, si inspektor kam për detyrë ti zbatoj Ligjin e 
gjendjes civile dhe udhëzimet në kuadër të Agjensionit të Regjistrimit Civil, lidhur me 
detyrat e zyrtarëve të gjendjes civile, se a i kanë respektu udhëzimet, vendimet sipas 
ligjit të gjendjes civile. Kemi dy lloj inspektime sipas udhëzimit të inspektorit të 
Agjensionit, të rregullta dhe të jashtëzakonshme. Kam pasur inspektim lidhur me emrin 
e S.T., tek zyra e gjendjes civile në fshatin ... Kemi pasur njoftim me kërkesë nga 
Ambasada Britanike në Tiranë lidhur me verifikimin e të dhënave për S.T.,, me numër 
personal ...., i lindur me datën ...., në ..-Gjakovë, si dhe verifikimin e prindërve A. Dhe 
N.P.,  se a figurojnë në gjendjen civile të Republikës së Kosovës, ku sipas emalit nga 
ambasada për S.T., kanë bashkangjitur edhe certifikatën e lindjes të R. Shqipërisë, ku 
i njëjti shtetas me të dhënat e përafërta përveç ditëlindjes dhe vendlindjes. Ne pas 
inspektimit të bërë në vendin e ngjarjes në zyre e gjendjes civile në fshatin ... nuk më 
kujtohet a ka qenë ky zyrtarë apo jo, kemi kërkuar librin amzë të të lindurve, librin e vitit 
1985, me të cilin është bërë regjistrimi, pastaj ne gjatë verifikimit kemi hasur në faqen 
93, kur është gjetur i regjistruar personi me të dhënat S.T., në faqen 93 me numër vijues 
28/29, me datë regjistrimit 31.12.1982. Ky regjistrim nga dukja fizike si ishte e kemi 
vërejtur se ishte i manipuluar ky regjistrim duke marr për bazë mbylljen e librit në formë 
të pjerrët, mbyllja është e fshirë dhe është vazhduar në pjesën e dytë, pra ky ka qenë 
konstatimi i yni në anën fizike. Përveç regjistrimit në këtë libër diku tjetër nuk ka qenë i 
regjistruar pas konstatimit në sistemin elektronik të librave të skanuara sepse ne e kemi 
sistemin e  bazës të të gjitha librave të skanuara sepse ne të gjitha librat i kemi të 
skanuara. Në sistem elektronik emri S.T., nuk është gjetur si dëshmi për këtë unë i kam 
nxjerr nga sistemi dhe atë faqen 92 dhe faqen 94, ndërsa faqja 93 nuk del për arsye se 
nuk ka shënime për të. Zyrtari e ka futur në sistem me të dhënat e S.T., me datën 
12.10.2018 dhe në momentin kur të fusin në sistem gjenerohet numri personal d.m.th. 
krijohet numri i ri personal i tij. Personat të cilët nuk kanë pasur numër personal të cilët 
duhet patjetër të futen në sistem atëherë krijohet numri personal në mënyrë elektronike. 
Për tu futur pala në sistem duhet së pari duhet personi të jetë fizikisht –personalisht 
vetë, duhet të ketë sipas udhëzimit të gjendjes civile një dokument identifikimi apo 
ndonjë certifikatë të vjetër para lufte së fundit në Kosovë, ose ndonjë dokument tjetër i 
ligjshëm për tu identifikuar ai person, apo në mungesë të gjitha këtyre atëherë edhe me 
dëshmitarë të cilët e bartin përgjegjësinë për deklarimin e tyre. Zyrtari duhet të formoj 
dosjen dhe në rastin konkret një dosje e till nuk është gjetur për palën S.T.,. Në bazë të 
sistemit elektronik është vërtetuar se futjen e të dhënave për S.T., , e ka bërë zyrtari 
M.L., sipas sistemit. Në lidhje me zyrtarin nuk kemi ndërmarr asgjë, ne e kemi dërguar 
lëndën në policinë e krimeve ekonomike. Në  bazë të gjendjes faktike të librit, zyrtari 
nuk është dashur ta futë në sistem siç ishte në këtë faqe – faqe 93, personi i regjistruar 
S.T.,  dhe është dashur të konsultohet me mbikëqyrësin e tij ”. 
Në pyetjet e av. Besnik Haxhijanuzi mbrojtës i të pandehurit M.L.,, dëshmitari ka 
deklaruar se “i kemi pasur për skanim të gjitha librat e gjendjes civile të Kosovës. Në 
faqen 93 nuk ka pasur shënime për këtë arsye edhe nuk është skanuar ajo faqe, e njëjta 
faqe është plotësuar pas skanimit në librin fizik në zyrën e gjendje civile në ... Saktësisht 
nuk më kujtohet por e di që kemi kërkuar zyrën e gjendjes civile në Gjakovë, se a 
gjendet ai vendim me numër( 200-01/1982 me të cilin është lejuar regjistrimi në librin amzë 
për të lindur për qytetarin S.T., ), mua përmes e-mailit më kanë njoftua se ai vendim nuk 

gjendet ku Komuna e Gjakovës në e-mail më kanë shkruar se udhëheqësja e gjendjes 

civile T.V.,, për verifikimin e vendimit kemi marr përgjigje se në zyrën e gjendjes civile 
.... sigurisht ka pasur arkivë por nga pas lufta nuk ka arkivë se është djegur zyra, e para 
se të djeget zyra fatbardhësisht disa ditë përpara janë tërhequr librat në Gjakovë në 
Kuvend ndërsa dokumentet tjera kanë mbetur në zyre dhe janë djegur. Ne pas 
verifikimit në sistemin elektronik nuk kemi vërejtur se është i regjistruar apo ka marr 
dokumente të tilla edhe me herët. Nuk ka raste kur qytetaret kanë qenë të regjistruara 
në libra por nuk kanë qenë të skanuar dhe kanë marr shërbime. Zyrtarët e gjendjes 
civile e kanë të kryer trajnimin lidhur me regjistrimet në sistemin elektronik, lidhur me 
këtë janë të licencuar dhe kanë dhënë provimin për atë punë, edhe më herët iu kam 
përgjigjur prokurores se është parë që ka qenë i manipuluar ai regjistrim duke e parë 
gjendjen faktike të librit. Zyrtari M.L.,, është dashur që të konsultohet me udhëheqësin 
lidhur me këtë regjistrim a është i rregullt apo i pa rregullt ai regjistrim duke u bazuar në 
gjendjen faktike që ka qenë i fshirë në atë fletë nr.93, edhe duke ditur se këto libra  kanë 
qenë të skanuara”. Në pyetjet e të pandehurit M.L.,, dëshmitari ka deklaruar se “nuk 
jam në dijeni a janë të skanuara të gjitha faqet e të gjitha librave të krejt Kosovës. Ky 
libër nuk është rishkrim sepse rishkrim janë librat tjerë që skan qenë në amzë, që janë 
djegë apo asgjësua, ndërsa për gjenerim të numrit personal duhet të plotësohen këto 
kushte, unë e ceka edhe më herët se personi i regjistruar duhet të jetë personalisht vetë 
dhe duhet të ketë dosje personale të atij që është futur në sistem në vitin 2018 që është 
bërë futja në sistem dhe në rastin konkret nuk është gjetur dosja e cila është dashur të 
ketë qenë në arkivë. Nuk jam në dijeni se nga 2005 ka qenë një program ku qytetarët 
kanë përfituar shërbime deri në 2013 që ka filluar sistemi elektronik”. Në pyetjet e 
parashtruara nga gjykata, dëshmitari ka deklaruar se “skanimi i librave të gjendjes civile 
në Kosovë është bërë nga viti 2010 deri në vitin 2013. Libri origjinal gjendet në zyrën e 
gjendjes civile në ... Kur e kemi marrë librin fizik si për kah pamja e shkrimit dhe e 
fshirjes, është vërejtur se në mbyllje të librit shënohet numri VIJ, (vijues) por është fshirë 
për me u krijuar hapësira e këtij personi për regjistrim të S.T., dhe mbylljen e kanë bërë 
si vazhdim duke ia përshtatur numrin vijues 28/29, në rreshtin e dytë ku mbyllja e faqes 
paraprake ka qenë me numër vijues 27/28, nuk mund ta di se kush e ka plotësuar dhe 
nënshkruar”. 
 

Dëshmia e dëshmitares T.V., 
 
Dëshmitarja T.V.,, gjatë shqyrtimit gjyqësor të mbajtur me datë 06.10.2023 ka 

deklaruar se: “jam juriste-magjistër e juridikut, punoi  në pozitën e udhëheqëses së 
sektorit të gjendjes civile në komunën e Gjakovës, që nga viti 2013 jam emëruar në këtë 
pozitë mirëpo kam pasur disa shkëputje duke më dërguar në zëvendësime nëpër 
sektorë. Jam udhëheqëse e sektorit i cili sektor i ka 20 zyrtar, bëj monitorimin, ndihmoi 
në zbatimin e ligjit të rregulloreve në momentin kur më kërkohet ndihma, bëj raporte  si 
për drejtorin po ashtu edhe në nivel qendror. Prej shkurtit 2013, ka filluar aplikimi i 
sistemit të regjistrit qendror të gjendjes civile sepse tani të gjithë qytetarët të cilët janë 
të regjistruar në librat themeltar të gjendjes civile tani të rishkruhen në regjistrin qendror 
dmth ligji i gjendjes civile parasheh librat themeltar dhe regjistrin qëndron. Regjistri 
qendror është data baza që regjistrohet në kompjuter, përpara qytetarët janë regjistruar 
në libra themeltar pra fizik, ndërsa nga 2013, tani regjistrohen në regjistrin qendror dmth 
direkt në kompjuter krijohen aktet nga shkurti 2013, të cilat printohen dhe krijohen librat 
përsëri atëherë në funde pasi që të kalon 30 dhjetor jemi të obliguar të krijojmë librat – 
libër lidhjen të akteve të lindjes, martesës dhe të vdekjes. personat të cilët janë të 
regjistruar në librin themeltar të lindjes ata rishkruhen në regjistrin qendror apo 
verifikohen në regjistrin qendror, dmth nga libri themeltar hyn tash edhe në regjistrin 

qendror të gjendjes civile ndërsa personat të cilët kanë lindur nga momenti kur është 
aplikuar ky sistem elektronik ata menjëherë regjistrohen direkt në regjistrin qendror dhe 
regjistri qendror ia krijon aktin e lindjes ku pastaj zyrtari i cili e ka bërë procedurën e 
regjistrimit të lindjes e printon së para printimin pastaj në qoftëse nuk ka gabime në para 
printim e printon aktin e lindjes ku janë të obliguar aktin ta nënshkruajnë zyrtari i gjendjes 
civile i cili e ka krijuar aktin dhe paraqitësi i regjistrimit, pra nxirret si dosje fizike përpos 
që akti është i regjistruar edhe në regjistrin qendror. Për qytetarët të cilët janë të 
regjistruar në librat themeltar të lindjes unë sa kam lexu në literatur nuk kam pa që është 
afat për me hy mirëpo qytetarët me kërkesat e tyre duhet të paraqiten në sektorin e 
gjendjes civile sepse regjistri qendror i gjendjes civile iu krijon numrin personal ata të 
cilët nuk kanë numër personal, sepse para vitit 2013 qytetarët janë panisur me 
certifikatë të lindjes dhe dokumente tjera të gjendjes civile mirëpo nuk ka pasur numër 
personal, me aplikimin e regjistrit qendror në certifikate shfaqet numri personal. Tani në 
këtë rast qytetari i cili është paraqitur para zyrtarit i gjendjes civile për rishkrimit apo 
verifikimin e të dhënave në regjistrin qendror të gjendjes civile është detyruar të ia 
prezanton dokumentin e identifikimit me çelim të mos krijimit të numrit tjetër personal 
sepse kemi raste, po ta verifikon në sistem me numrin me të cilin e disponon, ndërsa 
ata persona të cilët deri në vitin 2013 nuk kanë qenë të pajisur me dokumentet e UNMIK-
ut, apo të Kosovës, të cilët nuk kanë pasur numër personal të mëparshëm atëherë ata 
duhet të pyeten se a kanë ndonjë dokument të pas luftës qoftë të UNMIK-ut apo qoftë 
të institucioneve të Kosovës, të cilët persona kanë ardhur për herë të parë të pajisen 
me dokumente të Kosovës atëherë sistemi ia krijon numrin personal edhe pajiset me 
certifikatën apo ekstraktin e lindjes dhe me numër personal dhe me atë ekstrakt të cilin 
e merr nga sektori i gjendjes civile drejtohet sektorit të regjistrimit civil për tu pajisur me 
letërnjoftim apo pasaporta. Me Ligjin e Gjendjes Civile, po ashtu edhe me udhëzimin 
administrativ të dokumenteve të gjendjes civile për pajisjen e gjendjes civile është e 
obliguar të paraqitet vetë pala, prindërit e palës  pra baba nëna vëllai, motra, pra 
anëtarët e ngushtë, personi i autorizuar me prokurë. Nga zyrtari i gjendjes civile 
kërkohet dokument identifikimi nga aj qytetar që kërkon këtë ekstrakt dhe me rregull 
duhet të krijohet dosja sepse aty duhet të jetë letërnjoftimi, një deklaratë që del nga 
sistemi që është paraparë nga vitit 2013, ata që janë verifikuar në sistem para 2013 nuk 
del deklarata nga sistemi sepse nuk ka qenë i aplikuar sistemi i regjistrit qendror, duhet 
një adresë e vendbanimit. Unë nuk kam pasur njohuri për  regjistrin qendror të S.T., nga 
fshati ... të bërë me datën 12.10.2018 pasi që ky qytetar ka qenë apo është i regjistruar 
në zyrën e vendit ... dhe librat janë në zyrat e vendit atje, zyrtari punon në zyrën e vendit, 
është larg prej qendrës ku ne e kemi bazën në Komunë, unë jam njoftuar në bazë të 
njoftimit të inspektoratit të ARC-së, ku inspektorati ka kërkuar nga unë që ta anuloi këtë 
regjistrim të këtij qytetari.  Para aplikimit të sistemit qendrore  ne nuk kemi qenë të lidhur 
në sistem që ti shohim se kush e ka bërë regjistrimin në regjistrin qendror, zyrtarët i 
kanë futur në sistem ku ka qenë një sistem më i thjeshtë ku zyrtari sa herë që ka kërkuar 
një qytetar certifikatën është dashur që ta verifikoi –regjistroi në sistem dhe të ia lëshoi 
certifikatën, ndërsa me aplikimin e sistemit qendror nga Shkurti i 2013, tani sistemi ma 
ka mundësuar si udhëheqëse që në histori të shikoi se kush e ka shkruar në sistem me 
çfarë date, me çfarë ore dhe me secilin veprim që ka ndërmarr  zyrtari unë e shoh dhe 
e verifikoi në sistem, ndërsa para Shkurtit 2013 kjo mundësi nuk ka qenë. Bashkëpunim 
ne kemi me të gjitha sektorët dhe zyrat e vendit në territorit të Kosovës sepse është 
natyra e punës asisoi, për arsye se një qytetar lindë në Prishtinë martohet në Gjakovë 
dhe vdes në Pejë, dhe për me e realizuar një certifikatë duhet lindja të regjistrohet në 
Prishtinë, kurora të hy në sistem në Gjakovë dhe vdekja të rishkruhet në Pejë d.m.th. 
puna na lidhë. Me këtë provë përkatësisht me faqen e librit amzë me numër faqe e librit 

amzë të të lindurve me numër 28/29 e datës regjistrimit 31.12.1982 ku kemi emrin e 
S.T., jam njoftuar nga inspektorati i ARC-së në Prishtinë, ku dhe në bazë të kësaj prove 
jam obliguar të nxjerri vendim për anulimin e këtij regjistrimi. Nuk  është bërë  një 
ekspertizë për ta vërtetuar se shkrimi i kujt është kur është përmirësuar numri nga 4 në 
5, mua më është kërkuar me ligj se si është paraparë një regjistrim, në rastin konkret 
zyrtari gjatë regjistrimit të lindjes nëse bënë ndonjë gabim teknik në vend të 4 apo 5, 
zyrtari i cili e bënë regjistrimin është i obliguar që në rubrikën vërejtje ta shënon këtë 
gabim që e bëra gabim regjistrimin dhe pastaj me e bërë 5 dhe rastin si është në rastin 
si është e cekur në rubrikën vërejtje... ka lindur me 05 që nënkupton që është gabimi i 
zyrtarit dhe është e përmirësuar ndërsa që është anuluar regjistrimi është bërë për 
arsye se me udhëzimin administrativ 18/2013 të regjistrat themeltar dhe regjistrat të 
veçantë të gjendjes civile nenin9 par.4 thotë që” kur të përfundon viti libri i gjendjes civile 
vërtetohet, vuloset dhe nënshkruhet nga zyrtari i cili e ka përfunduar atë vit” dhe me një 
vizë diagonale e mbyll faqen dhe e shënon ka përfundua me datën kaqë dhe e vulos 
dhe e nënshkruan dhe neni 11 i po të njëjtit udhëzim pika 1 dhe 2 thekson se “ nëse 
libri nuk është i mbushur për 300 faqe sa i ka libri atëherë viti tjetër vazhdon në të njëjtin 
libër. Në pyetjet e av. Besnik Haxhijanuzi mbrojtës i të pandehurit M.L.,, dëshmitarja ka 
deklaruar se sistemi i vjetër nuk është funksional që nga vitit 2013 kur ka hy në aplikim 
sistemi i ri. Para aplikimit të sistemit të regjistrit qendror certifikatat përpara nuk ka qenë 
e drejtë e të gjithë ofiqarëve ti nënshkruajnë certifikatat kur kanë pasur të bëjnë me 
botën e jashtme për dokumentacion, si viza etj,  për viza kanë qenë të deponuar dy 
zyrtar dhe shefi ku i kanë pasur nënshkrimet e shpërndara në të gjitha ambasadat si 
dhe në Ministrinë e Punëve të Brendshme të Kosovës, kështu që për shërbime brenda 
Kosovës kanë pasur të drejtën të gjithë zyrtarët që kanë lëshuar dokumentet ti 
nënshkruajnë vetë, kuptohet zyrtari që ka punuar në zyrën ... i ka nënshkruar certifikatën 
vetë dhe e ka vulosur vetë ndërsa për shërbime për rregullim dokumentacioni jashtë 
vendi kanë qenë të caktuar 3 zyrtarë të cilët kanë pasur të drejtë ti nënshkruan që ata 
të keni mundësi të vazhdojnë me rregullimin e dokumentacionit sipas nevojave të tyre 
por gjithë herë certifikata është lëshuar ku është libri i gjendjes civile ku kanë qenë librat 
amë të lindjes martesës dhe vdekjes siç është në rastin konkret edhe në zyrën e 
gjendjes civile në fshatin ...., e nëse dikush e ka pasur sistemin e vjetër aktiv ka mundur 
që ta plotësoj një certifikatë të tillë duke i futur të dhënat aty ku është libri amë, unë nuk 
e di sistemin e vjetër si koka sepse nuk e kam sistemin e vjetër. Unë nuk e di a ka 
ndonjë rast të pa skenuar në ZGJC në ..., sepse unë nuk e kam bërë skenimin këto libra 
janë marr dhe janë skanuar në Ministri, ka ndodhur që edhe ndonjë faqe të ju ketë 
mbetur edhe e pa skanuar, e di që pjesa dërmuese është e skanuar, kam dëgjuar që 
ka edhe libra që nuk janë skanuara hiq, por përkundër kësaj ne ju ofrojmë shërbime 
qytetareve por ne së pari e hapim librin amë dhe shikojmë se a është në rregull libri 
amë edhe çdo lëvizje në libër duhet me u realizua me vendime”. 
 

Mbrojtja e të pandehuri në shqyrtim gjyqësor 
 
I pandehuri në shqyrtimin gjyqësorë me dt. 25.01.2024 mbrojtjen e tij e ka dhënë  

me deklarim, ku i njëjti ka deklaruar se “Jam zyrtar i gjendjes civile në ... Zyra e Gjendjes 
Civile në ... punoj në zyrën e gjendjes civile në ... me kompetenca të plota nga viti 2006  
si zyrtar i gjendjes civile në ....i bëj regjistrimet e lindjes, vdekjes, martesave, 
protokollimet, autorizimet etj. Ky rishkrim i imi i këtij qytetari është bërë në bazë të librit 
amëz të të lindurve me pikë e me presje, me të gjitha. Deri në momentin e kërkesës së 
palës për dokument të lindjes skam pasur njohuri lidhur me këtë, pasi e hapa librën aty 
është një Aktvendim i Kuvendit Komunal, jo i gjykatës, pak i turbullt, për regjistrim të 

mëvonshëm me një urdhër, dhe në fund është një gabim teknik, një vërejtje e datës së 
lindjes nga 4 në 5”. Në pyetjet e parashtruara nga prokurorja, i pandehuri ka deklaruar 
se “Asnjëherë nuk kemi formuar dosje kur kemi lëshuar Certifikatë apo Ekstrakt për 
asnjë rast po ashtu edhe në këtë rast  po ashtu as unë e as askush nuk ka formuar 
dosje as për këtë rast për shkak se ka qenë në libër, dosja- dokumenti i vetëm, por kanë 
qenë do gabime të mija  siç është lajthitja ime me këtë rast. Me kujtohet kuj ja kam 
lëshuar certifikatën apo ekstraktin për S.T., kanë qenë dy qytetarë njëri mu ka drejtuar 
baca M... mirëdita, ja kam kthyer përshëndetjen edhe pse ai ishte më i vjetër se unë e 
pikërisht kjo ishte lajthitja, dhe më tha a bënë një dokument- certifikatë të lindjes për 
S.T., me na dhon. I thash po e kqyri në sistem nuk gjendet, unë e kam pyetur se a ka 
pasur numër personal, ai më është përgjigjur jo vetëm ka pasur dokument të 
Jugosllavisë. Kur më ka thënë dokument të Jugosllavis ai ka menduar për libër të 
Amzës, i thash nuk bënë duhet një dokument me vendim-sepse me udhëzim 
administrativ e kemi pasur kështu. Ato kushtet që i kemi pasur përpara, një dokument 
të vjetër të paraluftës certifikatë apo çka do qoftë ose një dokument të UNMIK-ut, ose 
një pasaportë e huaj me fotografi për me e shti në sistem. Në momentin që i thash duhet 
qito dokumente tha ky djali ka qenë i ri nuk ka pasur pasaportë nuk ka pasur letërnjoftim 
se nuk i ka takuar, tha po e ka pasaportën nuk e di a ka qenë gjermane a angleze nuk 
e di, nuk dua ta paragjykoj dhe tha se e ka një dokument të lëshuar nga UNMIK-u në 
kerr tha ky djali. Shko bjerma i thash, shkoi aj djali ma pruni e shiqova certifikatën e 
lindjes e lëshuar në vitin 2005, nga L.K.,, e hapa librin e gjeta në libër regjistrimin edhe 
e kam rishkruar, pra automatikisht ju ka gjeneruar numri personal. Në momentin që ja 
kam dorëzu dokumentin unë ja kam shënuar me datën 4 ka qenë në libër ku e ka morë 
dokumentin, ekstraktin e lindjes i thashë shko në Junik fotokopjoma pasaportën dhe 
këtë çertifikatë të 2005-tës dhe ma sjellë, e këtë ju kam thënë në besim sepse njëri prej 
tyre më tha baca M... Personit që mu drejtua me fjalën baci M... nuk i kam kërkuar 
dokument identifikimi se nuk kam pasur arsye se për mua S... ishte ai djali që ishte me 
të, sepse unë e pashë pasaportën dhe e pashë njeriun, pasi ka dalë jashtë zyrës mu ka 
kthyer për së dyti po ky djali thotë unë kam lindur me datën 5, jo me 4, ashtu siç ia kisha 
lëshuar unë sipas librit, edhe e marr edhe njëherë atë dokument që ja lëshova, shkoj te 
libra dhe e hapi faqen e librit të tij, dhe shoh se unë kisha gabuar se në fund të faqes 
së librit të tij ishte vërejtja e shënuar nga paraardhësi im nga data 4 në datën 5, ne e 
kemi pasur të drejtën 1 herë me përmirësu gabimin teknik edhe ja kam marrë atë 
dokument edhe e kom bo me datën 5 dhe ja kom jep edhe ka shku me mi pru 
dokumentet fotokopje, dhe në historiat shënon se janë lëshuar dy dokumente atë ditë”.  
 
       Deklarimi i dëshmitari A.U., e dhënë në Prokurorinë Themelore ne Gjakovë 
me dt. 22.06.2022. 
 
Deshmitari A.U., në deklaratën e tij të dhënë në Prokurorinë Themelore në Gjakovë me 
datë 22.06.2020, ka deklaruar se “Kam qenë punëtor i Kuvendit Komunal në Gjakovë 
si zyrtar për çfarë do pune që ishte e nevojshme në komunë prej vitit 1967, them 40 
vite, dhe se këtë punë e  kamë ushtruar pranë Zyrës së Gjendjes Civile në fsh.... të cilën 
punë e kam ushtruar pasi qe ka dalur në pension, personi i quajtur  Z.A, dhe se unë 
punëtor pranë kësaj zyre duke mos e  përjashtuar edhe punën që kam kryer edhe 
ndonjëherë në Gjakovë para dhe pas lufte kur kam zëvendësuar ndonjë zyrtar derisa 
kam dalur në pension e që në pension kam dalur që 17 vite . E njoh M.L., ai ka qenë 
punëtor në komunë dhe pasi unë kam dalur në pension ai ka ardhur ka punuar ne zyrën 
e gjendjes civile në ..., ndërsa më parë sa unë e di nuk ka punuar në këtë punë por nuk 
e përjashtoi mundësin se në zyrët e Gjakovës të ketë punuar nuk e di. Nuk i njoh familjen 

e A.T, dhe N.T., të fsh...., ndërsa T.B.,  i kam njohur në atë kohë persona të vjetër që i 
përkasin moshës time, ndërsa tani te rinjtë nuk i njoh, nuk kam dëgjuar për S.T., djalin 
e A.T., , të njëjtin nuk e njoh, nuk di kush është. Në vitin 1982 në atë zyre të gjendjes 
civile në ... nuk ka punuar askush, por më duhet të ju sqaroj se kur unë kam pasur 
ndonjë pushim apo më është dashur të mungoj për ndonjë arsye më kanë zëvendësuar 
koleget e zyrave tjera të Komunës së Gjakovës  psh. nga zyra e ...apo kushdo qoftë 
sipas marrëveshjeve tona kolegiale ka patur edhe raste edhe nga zyra qendrore në 
Gjakovë merrej vendim për një kohë të punon dikush përkohësisht, sepse edhe unë 
kam patur raste që kam shkuar psh. në zyrën e fsh.... në fsh...n dhe kam zëvendësuar 
kolegët. Në pyetje të Prokurorit se a ka mundur të e regjistroj dikush përveç teje S.T., 
fjala është për vitin 1982 me dt.31.12, kurse S.T., thuhet se është djali i A. dhe nënës 
N...  e mbiemri i dajve P...  e i lindur me 05.05.1981, kurse në librin amzë të të lindurve 
me nr.28/29 vërehet një përmirësim nga numri 4 në 5 çka dini ju për këtë, dëshmitari ka 
deklaruar se nuk e përjashtoj mundësin që ai që zëvendëson të regjistroj në librin amzë 
për të lindur personat që janë paraqitur për regjistrim, por ky nënshkrim nga dukja po i 
ngjan  nënshkrimit tim mirëpo nuk po e di tani se si ka ardhur deri tek ky regjistrim 
meqenëse ka kaluar një kohë, por me vendim të Komunës për personat të cilët nuk janë 
regjistruar me kohë në atë kohë është lejuar të bëhet regjistrimi me vendim të Komunës 
dhe se siç ma tregove fletën e  regjistrimit ë librit amzë për derisa vërehet regjistrimi në 
aktvendim atëherë një diçka edhe ka qenë e lejuar fjala është për atë kohë, shton se 
zyra e gjendjes civile në fsh...., ku unë kam punuar gjatë luftës është djegur, e di se një 
pjesë e tyre arkiva-librat e regjistrimeve të të lindurve ka qenë e  bartur në zyrën e 
komunës së Gjakovës para luftës. Dëshmitari ka deklaruar se asnjëherë nuk ka pasur 
ndonjë bisedë me M.L., lidhur me regjistrimin e S.T., me aktvendim, shton nuk më ka 
pyetur as nuk kam pas kurrfarë raporti më të, nuk ka njohuri për sistemin e i të regjistrimit 
të të lindurve se si është bërë regjistrimit, sepse nuk kam punuar në atë kohë kur është 
futur sistemi i ri i regjistrimit, me përgjegjësi unë nuk mbaj mend ndonjë parregullsi 
sepse në atë kohë ka patur edhe kontrolla mjaft të rrepta sepse ishte edhe sistemi i tillë 
në vende që kërkohej kujdes për punën tonë, kështu që unë personalisht nuk kam patur 
asnjëherë ndonjë telashe apo vërejte, përmirësimi në librin amzë për S.T., nuk është e 
mundur të ketë ndodhur kjo nga ana ime, sepse në fillim ju thash se do e flas të vërteten 
pavarësisht përfundimit që do dal edhe ndaj meje. Me M.L.,  nuk kam ndonjë raport fare 
më të, por e di se ka punuar shofer në Komunë të Gjakovës dhe në ambulant të QKMF-
së, ndërsa për herë të parë pas daljes sime në pension ai ka ushtruar detyrën si zyrtar 
i gjendjes civile në fsh...në vendin tim, kjo është e tëra nuk kam diçka tjetër për të 
shtuar”. 
 

Fjala përfundimtare e prokurorit të shtetit 
 
Prokurorja e shtetit në fjalën përfundimtare të paraqitur me shkrim me datë 

25.01.2024 ka deklaruar se vërtetimi i gjendjes faktike është vërtetuar nga dëshmia e 
dëshmitarit F.Z.,-inspektor i ARC, nga dëshmia e tij e dhënë në Prokurori dhe Gjykate 
është konstatuar se nder te tjera se regjistrimi nga dukja fizike ishte manipuluar duke 
marrë parasysh mbyllja e librit që është bërë në mënyrë të pjerrët, është fshirë mbyllja 
dhe është vazhduar në pjesën e dytë, regjistrimi i S.t., nuk ka qenë pas konstatimit në 
sistemin elektronik të librave të skanuara. Si inspektorat bazuar në gjendje faktike të 
librit zyrtar nuk është dashur ta fus në sistem siç është në faqen 93 personi S.T., por 
për këtë është dashur të konsultohet me mbikyrësin e tij. Për gjenerimin e numrit 
personal duhet të jetë personalisht dhe duhet të ketë dosje personale të atij personi që 

është futur në sistem në vitin 2018, në rastin konkret nuk është gjetur dosja e cila është 
dashur të këtë qenë në arkive. 
Nga dëshmia e dëshmitarit T.V., dhënë në Prokurori dhe Gjykatë ndër të tjera kemi 
konstatimin se regjistrimi në sistem i qytetareve nga librat amë ka filluar prej shkurtit të 
vitit 2013. Para vitit 2013 qytetaret janë pajisur me certifikatë të lindjes dhe dokumente 
tjera të gjendjes civile, por që nuk ka pasur numër personal, me aplikimin e regjistrimit 
qendror në certifikatë shfaqet numri personal. Në këtë rast qytetari i cili është paraqitur 
para zyrtarit për rishkrim apo verifikimin e të dhënave në regjistrin qendror është 
detyruar të ja prezantoj dokumentin e identifikimit me qëllim të mos krijimit të numrit 
tjetër të numrit personal. Me ligjet në fuqi është pala e obliguar të paraqitet vet, prindërit 
e palës, anëtaret e familjes së ngushte apo personi i autorizuar me prokurë. Nga zyrtari 
i gjendjes civile kërkohet prezantim i dokumentit të identifikimit të qytetarit që kërkon 
ekstraktin, dhe se me rregull duhet të formohet dosja ku aty duhet të jetë letërnjoftimi, 
një deklaratë që del nga sistemi që është paraparë nga viti 2013, ata që janë verifikuar 
në sistem para vitit 2013 nuk del deklarata nga sistemi pasi nuk ka qenë i aplikuar 
sistemi i regjistrimit qendror por për këtë duhet një adresë vendbanimi. Sa i përket S.T., 
regjistrimi i tij në regjistrin qendror të datës 12.10.2018 dëshmitarja po ashtu thotë se 
këtë e ka kuptuar pas njoftimit të inspektoratit të ARC-së nga i cili është kërkuar që të 
anulohet regjistrimi. Në pyetjen e mbrojtjes se a u ofrohen shërbime qytetareve të cilët 
nuk i kanë të skanuara të dhënat e tyre në librin amë dhe shikojmë së a është në rregull 
libri amë dhe çdo lëvizje në libër duhet me u realizua me vendime dhe se kompetent 
për futjen e shënimeve personale dhe gjenerimin e numrit personal ne sistemin e ri 
kompetent është zyrtari që ka punuar në atë zyre dhe se aktvendimi i këtij regjistrimi 
nuk ekziston pavarësisht kërkesës se inspektoratit për ta gjetur. Me tutje dëshmitarja 
përgjigjet se rishkrimi nuk bëhet nga sistemi i vjetër por nga libri themeltar-libri amë. 
Dëshmitari A.U., në deklaratën e tij të dhënë në polici dhe Prokurori ndër të tjera ka 
thënë se e njeh M.L., pasi ka dal në pension, ka ardhur në zyre në ..., thotë se nuk e 
njeh familjen e A.dhe N.T., nga fshati ... e as S.T.,. Sa i përket përmirësimit në librin 
Amzë për S.T., thotë se nuk është e mundur të këtë ndodhur nga ana ime. Nga provat 
e administruar në këtë gjykatë kemi ardhur në përfundim se me veprimet e të akuzuarit 
formohen të gjitha elementet e veprës penale “Keqpërdorim i pozitës apo autoritetit 
zyrtar” nga neni 422 par. 1 lidhur me par.2 pika 2.1 të KPRK-së dhe se këtë vepër e ka 
kryer në kohe vend dhe mënyrën e përshkruar si në aktakuzë. 
Gjykatës i ka propozuar që të pandehurin ta shpallë fajtor, ta dënoj sipas ligjit duke e 
obliguar në kompensimin e shpenzimeve procedurale. 

 
 
Fjala përfundimtare av. Besnik Haxhijanuzi 
 
av. Besnik Haxhijanuzi në fjalen përfundimtare në shqyrtimin gjyqësorë me 

datë 25.01.2024 ka deklaruar se vlerësojmë se aktakuza me përmbajtjen e saj aktuale 
nuk ka mbështetje ligjore pasi që nuk ka prova të mjaftueshme dhe të besueshme për 
të mbështetur një dyshim të bazuar mirë se me veprimin e të mbrojturit tim janë të 
konsumuara të gjitha elementet që e formojnë figurën e veprës penale që i vihet në 
barrë. Prokuroria e shtetit nuk ka arritur të siguroj të gjitha provat materiale të cilat kishin 
për ta mbështetur besueshmërinë e aktakuzës. Pra nuk ka prova të mjaftueshme se 
gjëja i mbrojturi im paska kryer veprën për të cilën ngarkohet. Aktakuza më së shumti 
rezulton të jetë e ndërtuar mbi bazën e supozimeve. Qëndron fakti se i akuzuari ka 
cilësinë e zyrtarit ligjorë pranë KK-Gjakovë në pozitën e shefit të Zyrës së Gjendjes 
Civile në fshatin ... Më tutje do të sqarohemi si në vijim. Qytetari S.T., në bazë të 

aktvendimit të Zyrës së Gjendjes Civile në kuadër të drejtorisë së administratës së 
përgjithshme të Komunës së Gjakovës të vitit 1982 është regjistruar në librin amëz për 
të lindur (LAL), ky regjistrim është bërë me datë 31.12.1982. Pra në këtë faqe të librit 
janë të përfshira të gjitha shënimet personale që kanë të bëjnë me këtë qytetarë. 
Qytetari në fjalë fal këtij regjistrimi edhe ka realizuar shërbimet të gjendjes civile për 
nevojat dhe interesat e tij. Në këtë drejtim duke u bazuar në këtë regjistrim të njëjtit më 
herët edhe i lëshohet Çertifikatë e lindjes me nr rendor 29/1982 e dt.03.03.2005. Duke 
ju referuar këtyre shënimeve i mbrojturi im në mënyrë besnike ju ka përmbajtur librit të 
regjistrit të lindjes. Pra rastin e futjes në sistem dhe gjenerimit të nr personal për këtë 
person si bazë juridike për këtë ka shërbyer vet regjistrimi i tij në librin e regjistrimeve 
të lindjes. Kështu që duke marrë për bazë se i akuzuari e ka respektuar këtë libër me 
plotni atëherë ky ka vepruar në plotni konform rregullave të përcaktuara me ligjet në 
fuqi. I mbrojturi im këtë gjendje të regjistrimit e ka gjetur ashtu siç është në libër dhe se 
nuk ka bërë kurrfarë veprimi tjetër në të përveç se i ka respektuar këto shënime, i njëjti 
kurrsesi nuk ka mundur të dij se bëhet fjalë për shënime të dyshimta dhe as që është 
kompetent për ta vërtetuar një gjë të tillë, në këtë rast pakontestueshëm mund të 
vlerësohet si lidhur me këtë i mbrojturi im më së shumti ka qenë në lajthim kur ka 
ndërmarrë veprime të tija sipas kërkesës së palës.  Madje ky regjistrim ka qenë në fuqi 
dhe është respektuar për tërë kohën derisa nuk është shfuqizuar-anuluar  me 
aktvendimin e drejtorisë për punë të përgjithshme administrative numër 02-201/02-
12031/2022 i datës 16.05.2022, do të thotë se deri në këtë kohë ka vlejtur ky regjistrim. 
I mbrojturi im është zyrtar i kualifikuar dhe me kohën e lëshimi të dokumentit ka qenë 
kompetent për futjen në sistem dhe gjenerim të numrit personal, apo rishkrim siç po e 
quajnë tani për qytetarët të cilët nuk janë të përfshirë në të. Për këtë i njëjti posedon 
çertifikata të trajnimit të cilat ndodhen në shkresat e lëndës. Nisur nga kjo gjendje faktike 
e krijuar nuk qëndron as konstatimi nga aktakuza e në rastin konkret i mbrojturi im ka 
bërë tejkalim të kompetencave  sepse këtë të drejtë e ka pasur përfundimisht deri me 
datë 04.02.2020 kur ushtruesi i detyrës së udhëheqësit të zyrës së gjendjes civile në 
Gjakovë në një takim të mbajtur me këtë datë ka njoftuar të gjithë zyrtarët ( shefat e 
zyrave të vendit) me ndryshimin e procesit të regjistrimit të personave mbi moshën 18 
vjeçare ku kjo detyrë i është caktuar një personi e që deri në këto momente e ka pasur 
këtë të drejtë. Në bazë të vendimit të qeverisë së RKS nr 05/134 dt 01.03.2017, pika 1 
e vendimit është vendosur për tu lejuar pajisja me dokumente të shtetësisë dhe gjendjes 
civile për qytetarët që figurojnë në regjistrat e gjendjes civile të RKS, por që ende nuk i 
kanë marrë dokumentar, një gjë e tillë lejohet edhe në nenin 4 par 1 pika 1.4 të 
Udhëzimit Administrativ numër 06/2016 ku thuhet se lejohet krijimi dhe i lëshohet numri 
personal për shtetasit e Kosovës që janë të regjistruar dhe nuk kanë numër personal. 
Nga kjo situatë e krijuar me padyshim rezulton se i mbrojturi im në rastin konkret ka 
respektuar dokumentet zyrtare si librin e regjistrimit të lindjeve kur e ka futur në sistem 
qytetarin në fjalë. Përgjegjja e ARC-së se faqja e librit të regjistrimit të shënimeve të 
lindjes së qytetarit S.T., nuk janë të skanuara dhe futja e tyre tani në sistem nuk ka bazë 
ligjore nuk mund të qëndroj fare për faktin se në tërë Kosovën ka shumë raste të 
regjistrimeve të cilat nuk janë të përfshira në skenim, dhe si të tilla ju ofrojnë shërbime 
qytetarëve. Vetëm në zyrën e Gjendjes Civile në ... janë evidentuar diku rreth 10 raste 
që nuk janë të skanuara dhe përmes tyre ju ofrohen shërbime qytetarëve. Pra, për këtë 
lëshim nuk qëndron fare faji i të mbrojturit tim, por i organeve kompetente e në rastin 
konkret është me rëndësi qenësore që të vlerësohet në mënyrë të hollësishme edhe 
deklarata e ish udhëheqësit të sektorit të gjendjes civile në Komunën e Gjakovës, znj. 
T.B., e cila në masë të madhe i ka sqaruar pretendimet e të mbrojturit tim.  Duhet 
theksuar se në këtë rast nuk është përmbushur elementi qenësor për ekzistimin ose jo 

të veprës penale që i vihet në barrë këtu të mbrojturit tim e ky element është elementi i 
dashjes i cili është element bazik me të cilën përcaktohet se a ka pasur ose jo veprim 
inkriminues nga ana e të mbrojturit tim. Gjithashtu vepra për të cilën pretendohet se 
është kryer është në lidhje kauzale edhe me qëllimin për përfitimin e dobisë pasurore 
për veten ose tjetrin një gjë e tillë asnjëherë nuk është vërtetuar e as në ditën e sotme 
nuk ka prova lidhur me këtë. Ndaj tani më kemi të them ashtu si kapakun  e kësaj 
çështje, Ekspertizën Grafologjike përmes të cilës në mënyrë të pakontestueshme është 
vërtetuar se shënimet personale në faqen kontestuese të librit themeltar, në anën e majt 
të librit nuk janë shkrim i të mbrojturit tim, për këtë besoj se edhe prokuroria e shteti 
është pajtuar e që nuk pati vërejtje në ekspertizë. Duke u bazuar nga të dhënat e 
mësipërme konsiderojmë se aktakuza nuk ka mbështetje ligjore se e njëjta është e 
ndërthurur mbi bazën e supozimeve, është arbitrare dhe i propozojmë gjykatës që të 
mbrojturin tim ta liroj nga kjo aktakuzë.    
 

Fjala Përfundimtare e të pandehurit M.L., i cili deklaron se: e mbështet në 
tërësi fjalën përfundimtare të mbrojtësit të tij dhe nuk ka diçka tjetër për të shtuar. 
 

Analiza dhe vlerësimi i provave 
 
Gjykata me asnjë provë nuk ka mundur ta vërtetojë se i pandehuri M.L., ka kryer 

vepër penale Keqpërdorim i pozitës apo autoritetit  zyrtare  nga neni 422 prg.1 lidhur 
me par.2. pika 2.1 të KPRK-së, siç është cekur në dispozitiv të këtij aktgjykimi.  
 
 Faktet jokontestuese 
 

 Nuk është kontestuese se i pandehuri M.L., është i punësuar si Zyrtar i 
Gjendjes Civile në fshati ..... që nga viti 2006.  
 

 Nuk është kontestuese se i pandehuri M.L., e ka fut në sistem personin S.T.,, 
nga fshati .... Komuna e Gjakovës, duke e gjeneruar numrin personal. 

 

 Nuk është kontestues fakti se i pandehuri M.L., e ka pajisur një person me 
emrin S.T., dokumente zyrtare nga zyra e gjendjes civile. 

 
Faktet kontestuese 

 
Gjatë shqyrtimit gjyqësorë për palët pra për Prokurorinë Themelore në Gjakovë 

në njërën anë dhe në anën tjetër të pandehurit kanë qenë kontestuese se: 
 

 I pandehuri a e ka regjistruar në “librin e Amzës së të lindurve, l-ii” me 
nr.28/29, faqe 093  te datës 05.04.1981, në zyrën e gjendjes civile në 
fshatin ... personin me emrin S.T.,   
 

 I pandehuri a ka qenë në dijeni se të dhënat ne faqen 093  me nr 28/29  të 
datës 05.04.1981 në emër të S.T., në “LIBRI I AMZËS SË TË LINDURVE, 
L-II”, a kanë qenë të dhëna të sakta apo të dhëna jo të sakta. 

 
 A ka pasur dijeni i pandehuri se kur e ka gjeneruar numrin personal në 

emër të personit S.T.,, është duke e gjeneruar numrin personal për një 
person që nuk ekziston. 



 Numri i lëndës: 2022:045647 
 Datë: 22.02.2024 
 Numri i dokumentit: 05358032 
 

12 (16)  

   
2
0
2
3
:1
3
8
3
6
3

 

 
 A ka pasur dashje i pandehuri që të pajis me dokumente zyrtarë një person 

me dokumente në emër te S.T., 
 
 Analiza dhe vlerësimi i provave materiale dhe personale.  
 

Gjykata gjatë shqyrtimit gjyqësorë ka administruar një mori prova materiale si:  
 

- Raporti i Hetuesit Sh,M., , i dt.24.02.2022;  
- Lista e distribuimit me nr.ref.ARC/INS/06/2022, dt.29.04.2022;  
- Historiati i shërbimeve te ofruara për S.T., 
- Certifikata nga libri amze i te lindurve, me nr.28/29, faqe 093, 05.04.1981; 
-  Ekspertiza e datës 07.12.2023 nga Agjencia e Kosovës për Forenzikë. 

 
Analiza dhe vlerësimi i provave materiale 

  
 Gjykata ka shikuar dhe analizuar provën materiale raportin e hetuesit SH.m.,, i 

dt.24.02.2022, nga e cila provë e ka vërtetuar se NJRHKEK në Gjakovë nuk ka 
mundur të identifikoj zyrtarin i cili e ka regjistruar në “LIBRI I AMZËS SË TË 
LINDURVE, L-II” me nr.28/29, faqe 093  te datës 05.04.1981. 
 

 Gjykata nga ky raport e ka konstatuar faktin e pakontestueshëm se i pandehuri 
M.L., zyrtari i gjendjes civile M.L., me datë 12.10.2018 është bërë futja e të 
dhënave në sistem dhe gjenerimi i numrit personal për personin S.T., 
 

 Nga prova materiale Lista e distribuimit me nr.ref.ARC/INS/06/2022, 
dt.29.04.2022 vërtetohet se Agjencioni i Regjistrimit Civil ka pasur projekt për 
skanimin e regjistrave ku sistemi i regjistrave të skanuara- përmban faqet e 
skanuara të Regjistrave Themeltar të Gjendjes Civile: librave të lindjes, martesës 
dhe vdekjes të gjendjes civile në vitin 2011 e në bazë të verifikimit të skenimit në 
sistemin e gjendjes civile personi S.T, nuk figuron i regjistruar në këtë libër në 
këtë faqe - në “LIBRI I AMZËS SË TË LINDURVE, L-II” me nr.28/29, faqe 093  
te datës 05.04.1981, gjykata nuk ka mundur të vërtetoj se i pandehuri te ketë 
shënuar në “LIBRI I AMZËS SË TË LINDURVE, L-II” me nr.28/29, faqe 093  te 
datës 05.04.1981. 
 

 Nga Historiati i shërbimeve të ofruara për personin S.T.,, vërtetohet se për të 
njëjtin janë lëshuar disa herë certifikata të lindjes përkatësisht me datë 
08.09.2020 në ora 11:18/h min është lëshuar nga zyrtari H.Q., në ...me datë 
08.09.2020 në ora 11:09 min është lëshuar nga zyrtari H.Q., në ..., me datë 
11.03.2020 në ora 08:25 min është lëshuar nga zyrtari B.K., në Gjakovë, me datë 
21.11.2029 në ora 14:04 min është lëshuar nga zyrtari B.K., në Gjakovë, me datë 
12.10.2018 në ora 15:40 min është lëshuar nga zyrtari SH.I., në Prishtinë, me 
datë 12.10.2018 në ora 15:23 min është lëshuar nga zyrtarja I.H.,, si dhe me datë 
12.10.2018 në ora 12:39 min është lëshuar nga zyrtarja A.U., në Gjakovë. Për të 
njëjtin  janë lëshuar disa her ekstrakta të lindjes, përkatësisht me datë 
08.09.2020 në ora 11:18 min është lëshuar nga zyrtari H.Q.,, me datë 08.09.2020 
në ora 11:16 min ëshë lëshuar nga zyrtari H.Q.,, me datë 11.06.2020 në ora 
12:26 min është lëshuar nga zyrtari M.L.,, me datë 01.03.2019 në ora 09:22 min 
është lëshuar nga zyrtari M.L., me datë 01.03.2019 në ora 08:59 min është 

lëshuar nga zyrtari M.L., me datë 01.03.2019 në ora 08:59 min është lëshuar nga 
zyrtari M.L.,, me datë 12.10.2018 në ora 15:40 min është lëshuar nga zyrtari 
Shaip Islami, me datë 12.10.2018 në ora 15:23 min është lëshuar nga zyrtarja 
I.H., me datë 12.10.2018 në ora 15:22 min është lëshuar nga zyrtari M.L.,, me 
datë 12.10.2018 në ora 14:58 min është lëshuar nga zyrtari SH.I.,, me datë 
12.10.2018 në ora 12:39 min është lëshuar nga zyrtarja A.U.,. Për të njëjtin jan 
lëshuar certifikata të vendbanimit, përkatësisht me datë 12.10.2018 në ora 15:40 
min është lëshuar nga zyrtari SH.I., në Prishtinë, me datë 12.10.2018 në ora 
14:58 min është lëshuar nga zyrtari SH.I., në Prishtinë, nga e cila historie është 
konfirmuar se personi S.T, është pajisur disa here me dokumente zyrtare neper 
vende të ndryshme por nga ky historiat nuk vërtetohet asnjë element i veprës 
penale keqpërdorim i detyrës zyrtare me te cilën ngarkohet i pandehuri.  

 
 Nga provat materiale libri amëz i të lindurve, me nr.28/29, faqe 093, vërtetohet 

se është i regjistruar personi S.T., lindur me datë .., nga i ati... dhe e ëma.. ku si 
datë e regjistrimit është shënuar data ... por nuk është vërtetuar se kush është 
personi zyrtar se e ka shkruar personin S.T., me datën ... në faqen 093 me 
nr.28/29 te LAL, nuk është vërtetuar se në cilin vit është shkruar dhe plotësuar 
në LAL faqe 093, nr.28/29,  personi S.T., i lindur me datë ... edhe pse e mban 
datën e shënimit data 31.12.1982.  
 

 Nga prova materiale Ekspertiza e datës 07.12.2023 nga Agjencia e Kosovës për 
Forenzikë e punuar nga ekspertja V.M.,  dhe ekspertja N.I., është konstatuar se 
shkrimi “LIBRI I AMZËS SË TË LINDURVE, L-II” tek të dhënat e “S.T.,” me datë 
të regjistrimit 31.12.1982 që gjenden në anën e majtë nën “Numrin vijues” 28/29, 
faqe 093 në dëshminë 1 nuk është shkruar nga personi i njëjtë me mostrat e 
njohura të shkrimit nga dëshmia 2 (shkrimi i të pandehurit M.L.,)  dhe shkrimet 
nga faqet e mostrave të shkrimit për krahasim nga libri në dëshminë 1”, gjykata 
e ka vërtetuar se i pandehuri nuk i ka shkruar te dhënat lidhur me personin 
S.T.,“LIBRI I AMZËS SË TË LINDURVE, L-II” tek të dhënat e “S.T.,” me datë të 
regjistrimit 31.12.1982 që gjenden në anën e majtë nën “Numrin vijues” 28/29, 
faqe 093.  

 
 
               Vlerësimi i provave personale 
 

 Gjykata ka analizuar dhe vlerësuar dëshminë e F.Z., të dhënë në cilësi të 
dëshmitarit  i cili ndër të tjera ka deklaruar “skanimi i librave të gjendjes civile në 
Kosovë është bërë nga viti 2010 deri në vitin 2013. Libri origjinal gjendet në zyrën 
e gjendjes civile në .... Kur e kemi marrë librin fizik si për kah pamja e shkrimit 
dhe e fshirjes, është vërejtur se në mbyllje të librit shënohet numri VIJ, (vijues) 
por është fshirë për me u krijuar hapësira e këtij personi për regjistrim të S.T., 
dhe mbylljen e kanë bërë si vazhdim duke ia përshtatur numrin vijues 28/29, në 
rreshtin e dytë ku mbyllja e faqes paraprake ka qenë me numër vijues 27/28, nuk 
mund ta di se kush e ka plotësuar dhe nënshkruar”,  po ashtu edhe nga deklarimi 
i dëshmitarit “se nuk është në dijeni a janë të skanuara të gjitha faqet e të gjitha 
librave të krejt Kosovës, pra i njëjti nuk ka qenë i sigurt se librat a kanë qenë të 
skanuara të gjitha gjatë vitit 2013” nga e cila dëshmi gjykata nuk ka mundur të 
gjejë elemente të veprës penale për të cilën akuzohet i pandehuri sepse edhe 

ekspertiza grafologjie e ka konstatuar se shkrimi në LAL në faqen 93 me numër 
vijues 28/29, me datë regjistrimit 31.12.1982, nuk është i shkruar nga i pandehuri. 
 

 Me tutje dëshmitari ka deklaruar se i kemi pasur për skanim të gjitha librat e 
Gjendjes Civile të Kosovës. Në faqen 93 nuk ka pasur shënime për këtë arsye 
edhe nuk është skanuar ajo faqe, e njëjta faqe është plotësuar pas skanimit në 
librin fizik në zyrën e gjendje civile në....dhe ka shtuar se nuk ka raste kur 
qytetaret kanë qenë të regjistruara në libra por nuk kanë qenë të skanuar dhe 
kanë marr shërbime. Këtij deklarimi gjykata nuk i’a fali besimin, pasi që i njëjti 
deklarim nuk përputhet me deklarimin e dëshmitares T.V.,, ku e njëjta ka 
theksuar se  “....këto libra janë marr dhe janë skanuar në Ministri, ka ndodhur që 
edhe ndonjë faqe të ju ketë mbetur edhe e pa skanuar, e di që pjesa dërmuese 
është e skanuar, kam dëgjuar që ka edhe libra që nuk janë skanuara hiq, por 
përkundër kësaj ne ju ofrojmë shërbime qytetareve”, nga kjo pjesë e dëshmisë 
se dëshmitarit është vërtetuar se zyrtaret komunal kanë pasur të drejtë të ju 
ofrojnë shërbime qytetarëve edhe në rastet kur nuk janë të skanuara librat Amë 
të lindurve apo ndonjë faqe e atyre librave, e që edhe ne rastin konkret i ka dhëne 
te drejtën te pandehurit M.L., që të veproj në ofrimin e shërbimeve ndaj qytetarit 
në rastin konkret edhe pse me vonë është vërtetuar se ai shkrim në LAL në faqen 
93 me numër vijues 28/29, me datë regjistrimit 31.12.1982, nuk është shkruar në 
harmoni me ligjin. 
 
Andaj nga kjo dëshmi nuk mund të vërtetohet asnjë element i veprës penale me 
të cilën ngarkohet i pandehuri M.L., 

 
 

 Gjykata ka analizuar dhe vlerësuar dëshminë e T.V., të dhënë në cilësi të 
dëshmitares ku nga e njëjta ka sqaruar se prej shkurtit 2013, ka filluar aplikimi i 
sistemit të regjistrit qendror të gjendjes civile sepse tani të gjithë qytetarët të cilët 
janë të regjistruar në librat themeltar të gjendjes civile tani të rishkruhen në 
regjistrin qendror d.m.th. ligji i gjendjes civile parasheh librat themeltar dhe 
regjistrin qëndron. Regjistri qendror është databaza që regjistrohet në kompjuter, 
përpara qytetarët janë regjistruar në libra themeltar pra fizik, ndërsa nga 2013, 
tani regjistrohen në regjistrin qendror dmth direkt në kompjuter krijohen aktet nga 
shkurti 2013, të cilat printohen dhe krijohen librat përsëri atëherë në funde pasi 
që të kalon 30 dhjetor jemi të obliguar të krijojmë librat – libër lidhjen të akteve të 
lindjes, martesës dhe të vdekjes. Personat të cilët janë të regjistruar në librin 
themeltar të lindjes ata rishkruhen në regjistrin qendror apo verifikohen në 
regjistrin qendror. 
 
Nga deklarimi i kësaj dëshmitarë gjykata nuk ka mundur të vërtetoj ndonjë 
element të veprës penale me te cilën është i ngarkuar, e njëjta e ka sqaruar në 
tërësi se kur rishkruhen të dhënat e palës në regjistrin qendror. Gjykata 
konsideron i akuzuari në rastin konkret ka vepruar sipas shënimeve, përkatësisht 
regjistrimit në libër të personit S.T., , dhe të njëjtin shërbim e ka kryer për qytetarin 
duke mos e ditur se regjistrimi në libër është i kundërligjshëm 
 

 Gjykata ka analizuar dhe vlerësuar edhe mbrojtjen e të akuzuarit M.L., dhe të 
njëjtit ja fali besimin e plotë, përkatësisht ku ka deklaruar se ky rishkrim imi i këtij 
qytetari është bërë në bazë të librit amëz të të lindurve, i njëjti i ka thënë palës 

se për ta pajisur me certifikatë të lindjes duhet të ja prezanton një dokument të 
vjetër sepse me udhëzim administrativ e kemi pasur kështu. Ato kushtet që i kemi 
pasur përpara, një dokument të vjetër të paraluftës certifikate apo çka do qoftë 
ose një dokument të UNMIK-ut, ose një pasaportë e huaj me fotografi për me e 
shti në sistem. Në momentin që i thash duhet qito dokumente tha se e ka një 
dokument të lëshuar nga UNMIK-u dhe e ka sjellë certifikatën e lindjes e lëshuar 
në vitin 2005, (provë kjo e paraqitur gjatë shqyrtimit nga i akuzuari) dhe i njëjti e 
ka hapur librin e ka gjetur në libër regjistrimin edhe e ka rishkruar, pra 
automatikisht ju ka gjeneruar numri personal.  
 
Ky deklarim i të akuzuarit gjenë mbështetje edhe në shkresat e lëndës, i njëjti ju 
ka referuar librit LAL, përkatësisht të dhënave të regjistruara në emër të personit 
S.T.,  në LAL dhe në rastin kur e ka gjeneruar numrin personal këtë e ka bërë 
duke u bazuar nga te dhënat nga LAL lidhur me personin S.T., në certifikatën e 
lindjes e lëshuar në vitin 2005 të cilën ja ka prezantuar pala kërkuese ku te njëjtit 
edhe i kanë premtuar se do të fotokopjojnë dhe do ja sjellin një kopje ku i 
pandehuri do formonte edhe dosjen e personit që ka kërkuar shërbime. 
 
Vlerësimi juridik i çështjes 

 
Gjykata në bazë të nenit 360 paragraf 2 të KPPK –së, me ndërgjegje ka vlerësuar 

çdo provë një nga një, dhe në lidhje me provat tjera  dhe në bazë të vlerësimit të tillë ka 
nxjerrë përfundimin se nuk është provuar fakti se i pandehuri M.L.,, të ketë kryer veprën 
penale ”Keqpërdorim i pozitës apo autoritetit zyrtar” nga neni 422 prg.1 lidhur me par.2. 
pika 2.1 të KPRK-së.  
 

Gjykata vë në dukje dispozitën e nenit 360 par.1 të KPP-së, ku është përcaktuar 
se “Gjykata e bazon aktgjykimin vetëm në faktet dhe në provat e proceduara në 
shqyrtimin gjyqësor”, ashtu që nga provat materiale dhe personale të administruara, 
aktakuza ka mbetur në nivelin e dyshimit të arsyeshëm dhe jo të bazuar mirë në prova 
të artikulueshme dhe të besueshme se i pandehuri M.L.,, të ketë kryer veprën penale, 
”Keqpërdorim i pozitës apo autoritetit zyrtar” nga neni 422 prg.1 lidhur me par.2. pika 
2.1 të KPRK-së për të cilën ngarkohet. 

Gjykata duke u bazuar ne provat materiale si: se ne “Librin Amzë të Lindurve, L-
II” faqe 093 numrin vijues 28/29, tek të dhënat e S.T., me datë të regjistrimit 31.12.1982, 
që gjenden në anën e majtë të asaj faqeje (që konsiderohet si bazë për gjenerimin e 
numrit personal),  pastaj nga prova materiale – ekspertiza grafologjisë ku është 
konstatuar se shkrimi “LIBRI I AMZËS SË TË LINDURVE, L-II” tek të dhënat e “S.T>,” 
me datë të regjistrimit 31.12.1982 që gjenden në anën e majtë nën “Numrin vijues” 
28/29, faqe 093 në dëshminë 1 nuk është shkruar nga personi i njëjtë me mostrat e 
njohura të shkrimit nga dëshmia 2 (shkrimi i të pandehurit M.L.,  dhe shkrimet nga faqet 
e mostrave të shkrimit për krahasim nga libri në dëshminë 1”, pra nuk është shkruar 
nga i pandehuri, pastaj nuk është vërtetuar as koha se kur është shkruar në LAL të 
dhënat për personin S.T.,, pastaj fakti se personat qe i kanë kërkuar shërbim i kanë 
ofruar një certifikate të cilët i kanë premtuar se do ta fotokopjojnë dhe një kopje do ja 
sjellin të pandehuri ( te cilën nuk ja kanë sjellë asnjëherë), është vërtetuar se i pandehuri  
ne momentin kur i ka gjeneruar numrin personal ne emër te S.T., nuk e ka pasur dashjen 
dhe as qëllimin për ta keqpërdorur detyrën zyrtare dhe për ti gjeneruar numrin personal. 

 Duke u gjendur përpara një situate ku provat e administruara krijojnë mëdyshje 
në drejtim të vërtetimit të gjendjeve faktike, gjykata duke u bazuar në institutin juridik 
“In dubio pro reo”, i inkorporuar në dispozitën e nenit 3 par.2 të KPP-së, ku 
përcaktohet se “Mëdyshjet lidhur me ekzistimin e fakteve të rëndësishme për çështjen 
ose për zbatimin e ndonjë dispozite të ligjit penal interpretohen në favor të të pandehurit 
dhe të drejtave të tij sipas këtij Kodi dhe sipas Kushtetutës së Republikës së Kosovës”,  
vendosi që t’i liroi të pandehurin M.L., nga akuza, ngase me asnjë provë nuk u vërtetua 
se i njëjti të ketë kryer veprën penale, “Keqpërdorim i pozitës apo autoritetit  zyrtarë” 
nga neni 422 prg.1 lidhur me par.2. pika 2.1 të KPRK-së, andaj gjykata bazuar në nenin 
363 par.1 nënpar.1.3 të KPP-së, ku është paraparë se “Gjykata merr aktgjykim me të 
cilin i akuzuari lirohet nga aktakuza nëse nuk është provuar se ka kryer veprën penale 
me të cilën akuzohet”, vendosi si në dispozitiv të këtij aktgjykimi. 
 

Në bazë të nenit 453 paragraf 1 të KPP-së, shpenzimet e procedurës penale dhe 
taksa e cila paguhet në emër të fondit për kompensimin e iktimave, paguhen nga mjetet 
buxhetore të gjykatës. 
 

Duke u bazuar në të lartcekurat u vendos si në dispozitiv të këtij aktgjykimi. 
 

GJYKATA THEMELORE GJAKOVE  
Departamenti për Krime të Rënda  
PKR.nr.91/2022 e datës 22.02.2024 

              
Bashkëpunëtori profesional             Kryetari i trupit gjykues,  
   Zef Qupi                         Sulltan Dobraj 
 
 
 
 
KËSHILLË JURIDIKE: Kundër këtij aktgjykimi është e lejuar ankesa në afat prej 30 
(tridhjetë) ditëve nga koha e pranimit të të njëjtit, Gjykatës së Apelit në Prishtinë, 
nëpërmjet Gjykatës Themelore në Gjakovë. 


